
HAKBANG PARA

MANATILING 
SAKLAW SA 
PAMAMAGITAN NG MARKETPLACE

Panahon na para repasuhin ang iyong planong pangkalusugang  coverage at magpasya kung kailangan mong gumawa 
ng mga pagbabago para sa 2021. Siguruhing maingat na basahin ang liham na ipadadala sa iyo ng iyong planong 
pangkalusugan sa mail para makita kung anong mga pagbabago ang ginagawa nila sa coverage mo sa paparating na taon.

Sa Open Enrollment mula Nobyembre 1, 2020 - Disyembre 15, 2020, maaari mong piliing manatili sa kasalukuyan  
mong plano kung inaalok pa ito. O, maaari kang mag-enroll sa bagong plano. Pero, huwag maghintay — sa Disyembre  
15 ang huling pagkakataon na mayroon ka para pumili ng plano para sa 2021. Sundin ang 5 hakbang na ito para 
manatiling nasasaklawan:

REPASUHIN

Ang mga planong hinahandog sa pamamagitaan ng Marketplace ay maaaring magbago bawat taon — ang 
mga bagay tulad ng mga premium, pagbabahagi sa gastos at coverage. Maaaring nagbago ka rin — ang 
iyong kita, sambahayan, kalagayan sa kalusugan, o mga reseta. Siguruhin na natutugunan pa rin ng plano 
mo ang mga pangangailangan mo sa paparating na taon. Kung hindi, ngayon ang panahon para magpalit 
ng mga plano.

I-UPDATE

Simula sa Nobyembre 1, pumunta sa HealthCare.gov at mag-log in sa iyong Marketplace account para 
repasuhin ang iyong 2021 na aplikasyon. Para mapadali ito, maaaring sinimulan na namin ito para 
sa iyo. Daanan ang bawat pahina ng aplikasyon mo at i-update ang iyong impormasyon. Maaaring 
nagbago ang mga bagay, tulad ng kita mo. Kahit na walang nagbago sa impormasyon mo, maaaring 
nararapat ka pa rin sa mga mas mababang gastos kaysa noong nakaraang taon, kaya mahalagang 
gawin ang hakbang na ito! Susunod, isumite ang aplikasyon mo para makuha ang abiso mo sa pagiging 
nararapat. Napakahalagang tingnan mo ang abiso mo sa pagiging nararapat. Sasabihin sa iyo ng 
abisong ito kung kailangan mong i-follow up ng mas marami pang dokumento o kung nagbago ang mga 
natipid mo. Maaari mo ring tawagan ang Marketplace Call Center sa 1-800-318-2596 (TTY: 1-855-889-
4325) para repasuhin o gumawa ng mga update sa telepono. 

PAGHAMBINGIN

Matapos mong tingnan ang abiso mo sa pagiging nararapat sa HealthCare.gov, makikita mo ang 
mga hakbang na kailangan mong gawin para makumpleto ang iyong enrollment. Narito kung saan ka 
makakapaghambing ng mga plano, gastos at mga benepisyo para sa 2021. Mahalagang maglaan ng oras 
para maghambing ng mga plano dahil maaaring may mga bagong plano sa lugar mo sa 2021. Kung gusto 
mong manatili sa parehong plano at magagamit mo pa ito sa 2021, makikita mo ito (o katulad nito) na 
naka-highlight sa itaas ng mga resulta ng plano mo. Para maghambing ng mga plano, tsekan ang kahon 
ng “Compare & Save” sa tabi ng nai-save mong plano.  

PUMILI

Pumili ng planong pangkalusugan. Maaari mong piliin ang kasalukuyan mong plano kung mayroon pa 
nito sa 2021, o pumili ng bago. 

MAG-ENROLL

Matapos kang mag-enroll online o sa telepono, kontakin ang plano mo para kumpirmahin ang pag-enroll 
mo. Siguruhing patuloy na magbayad ng iyong premium bawat buwan para manatiling nasasaklawan. 

https://www.healthcare.gov
https://www.healthcare.gov


Kumpletuhin lahat ng 5 Hakbang 
para makuha ang pinakamahusay 
na coverage para sa iyo.

Kung hindi mo matapos lahat ng 
hakbang bago ang Disyembre 15, 
2020, maaaring awtomatiko kang 
i-enroll ng Marketplace para manatili 
kang nasasaklawan sa 2021. Ngunit 
maaaring hindi mo pinakamahusay 
na opsiyon ang coverage na 
ito, at maaaring malaktawan 
mo ang katipiran sa gastos.

Kailangan ng tulong?  

• Tawagan ang Marketplace Call 
Center sa 1-800-318-2596. Ang mga 
gumagamit ng TTY ay maaaring 
tumawag sa 1-855-889-4325. 
Sabihin sa kanila na kailangan 
mo ng tulong sa 5 Hakbang. 

• Pumunta sa Localhelp.HealthCare.
gov. Makakahanap ka ng taong 
makakatulong mismo sa iyo.

HAKBANG 1  Repasuhin – Mga bagay na tatandaan:
• Hintayin ang liham sa mail mula sa planong pangkalusugan mo na 

naglalarawan sa anumang pagbabago sa plano.

• Basahin ang liham at kontakin ang iyong planong pangkalusugan kung 
may mga tanong ka.

• Isulat ang mahahalagang petsa at impormasyon.

HAKBANG 2  I-update – Mga bagay na tatandaan:
• Kapag hindi mo in-update ang impormasyon sa aplikasyon mo, tulad  

ng mga pagbabago sa kita mo, maaaring hindi mo makuha ang mga 
tamang katipiran. Kahit na ang maliit na pagbabago ay makakaapekto 
sa kung saan ka kuwalipikado, kaya tiyakin na napapanahon ang 
impormasyon mo.

• Matapos mong isumite ang aplikasyon mo, maingat na basahin ang iyong 
abiso sa pagiging nararapat. Kahit na walang nagbago sa impormasyon 
mo, maaaring makakuha ka ng ibang katipiran sa gastos dahil sa mga 
pagbabago sa Marketplace.

HAKBANG 3  Paghambingin – Kapag 
naghahambing ng mga plano, pag-isipan ang:
• Masaya ka ba sa mga pagbabago sa kasalukuyan mong plano? Maaaring 

magbago ang mga plano bawat taon at ang ilan sa mga pagbabagong ito 
ay maaaring makaapekto sa magagamit mong mga doktor, parmasya  
at reseta.

• Ano ang magiging benepisyo at gastos mo?

• May mga bago bang opsiyong magagamit? Maaaring may mga magagamit 
kang plano na hindi opsiyon noong nakaraang taon.

• Kapag hinambing mga ang mga plano, makikita mo kung ang mga plano 
na interesado ka ay sumasaklaw sa mga partikular na doktor, de-resetang 
gamot at mga pasilidad, tulad ng mga ospital at mga parmasya. Maaari mo  
ring salain ang mga plano batay sa mga doktor, gamot at mga pasilidad.

HAKBANG 4  Pumili – Mga bagay na tatandaan:
• Maaari mong piliin ang anumang planong magagamit mo sa lugar mo sa 2021, anumang plano ang mayroon ka  

noong 2020.

• Maaari mong lang gamitin ang anumang natipid (kung kuwalipikado ka) kapag nag-enroll ka sa planong Marketplace.

• Kung hindi naghahandog ang iyong kompanya ng insurance ng plano sa pamamagitan ng Marketplace sa lugar 
niyo para sa 2021, maaaring itugma ka sa alternatibong plano. Makakatanggap ka ng liham na nagsasalarawan sa 
mga hakbang na maaari mong gawin.

HAKBANG 5  Mag-enroll – Mga bagay na tatandaan:
• Kung gusto mo ng pangkalusugang coverage sa 2021, dapat kang mag-enroll sa isang plano bago ang Disyembre 15, 

2020, ang katapusan ng Panahon ng Open Enrollment. Wala kang pagkakataong magpalit ng plano mo matapos ang 
petsang ito maliban kung kuwalipikado ka sa Special Enrollment Period.

• Kung gusto mong magsimula sa tamang oras ang pangkalusugang coverage mo, siguruhin na bayaran mo ang una mong 
premium. Makikita mo ang buod ng iyong coverage sa ilalim ng “My Plans & Programs.”

• Siguruhin na iulat ang anumang mga update sa impormasyon mo sa Marketplace. Dapat kang mag-ulat ng pagbabago sa 
buhay (tulad ng pag-aasawa, pagkakaroon ng anak, o pagkawala ng pangkalusugang coverage) sa loob ng 30 araw para 
masiguro na napapanahon ang coverage mo.

May karapatan kang kumuha ng impormasyon sa Marketplace sa anyong maa-access, tulad ng malaking print, Braille, o audio. May karapatan 
ka ring magsampa ng reklamo kung sa palagay mo ay nadiskriminahan ka. Pumunta sa CMS.gov/about-cms/agency-Information/aboutwebsite/
cmsnondiscriminationnotice.html, o tumawag sa Marketplace Call Center sa 1-800-318-2596 para sa karagdagang impormasyon. Maaaring tu-
mawag ang mga gumagamit ng TTY sa 1-855-889-4325.

Binayaran ng Department of Health & Human Services.

